
Inhriattirna :
(i) Zawhna zawng zawng hi chhan ngei ngei tur a ni.
(ii) Zawhna tin mark put zat chu a zawnah tarlan zel a ni.
(iii) Chhan dawnin zawhna nambar ziah zel tur a ni.

THEN KHATNA — HLA (18 Marks)
1. A dik zawk thlang chhuak rawh : 3x1=3
(a) Lalpa chawimawi / fak nan awte chhuah r’u.
(b)  *Zofate inpumkhatna’ tih hla phuahtu chu C. Durthanga / C. Chhuanvawra a ni.
(c)  ‘Lenrual’ tih hla thu awmzia chu wnaute / thiante a ni.

& (a) A hnuaia hla thu hi Mizo tawng tluang pangngaiin dah rawh : 2
Liam mah se zalam phei chu,
Chhingmit thla a ral chuang lo.

(b) *Chhul khat kual tih hla phuahtuin kan hnam himna tur nia a sawite
kha han sawi teh. 2

3. (a) A tobula chhuiin hrilh fiah rawh : 3
Ka thai chang mah lo la, khiangawi mi iawnah,
Hmangaih lung i dum phawt chuan lawm zel ta'ng le.

(b) ‘Zo bawmtu chhawkhlei par’ tih hla phuahtu hian, ‘chuan ka nuam ngei e’ a tih hi
khawi lai hmun nge sawi la, chhawkhlei par mawizia hla thu tlawh chhanin han

sawi teh. 142=3

4. ‘Kawltu chawi nun iang chu zirlaite . He hla thu hi eng hla atanga lak chhuah nge a nih?
Kawltu chawi chu tute nge an nih? Kawltu chawi nun leh zirlaite nun inanna hla thu beh
chhanin han sawi teh. I+1+3=35

THEN HNIHNA - THU (18 Marks)
8 Kualkhung chhunga sawi ang zel hian chhang rawh: 5x1=5
(a) Hmangaihna hi a ropui hle tak naa, min hruai sualtu'khaw lofw a ni. (A dik zawk
thlang chhuak rawh)
(b) ‘Thalaite Khawvel tih ziaktu chu Zikpuii Pa a ni. (A dik nge dik lo sawi rawh)

() Hnuaihnung thu ep (opposite) chu a ni. (rethei/pachhia/challang)

(d) Hmeichhe sualin laina an . (Mizo thufinga ziak ang chiahin dah khat rawh)

(e) Favang thlen dawnah tlangsam/anthur a par thin. (A dik zawk thlang chhuak rawh)
6. ‘Peihna’ tih ziaktuin tute thawhrimna nge entawn ila a tih sawi la, rilrua peihna hian

mnghahna a nei chhawng leh a, chu chu eng nge mi sawi bawk rawh. 1+1=2
7. (a) Zawlbuk tap chung zawn sang deuh taka dap tah hlai tak an tawn beh kha eng nge ni

sawi la, zawlbuk thing fawm an awl theih dan kawng hnih han sawi bawk teh. [+2=3

(b) “Ral a lian e’ tih ziaktuin ruihhlo a sawi fiah dan kha han sawi teh. Ruihhlo ngai ni tura

kawngka zau ber kha eng nge ni? 2+1=3
8. “Tumah hi hlawhchham tura siam kan ni lo va, Mlawhtling tura siam vek kan ni”, tih sawitu
kha tu nge? Pathianin a tanpui thin kha tute nge? America President hlui Jimmy Cartera’n
hlawhtling tura ke a pen dante kha sawi bawk rawh. 1+1+3=5

THEN THUMNA - GRAMMAR (12 Marks)

9. Kual khung chhunga zawhna ang zel hian chhang rawh : 2x1=2
(a) Lal ropui tak a ni.( Ropui hi Adjective nge Adverb ?)
(b) Rina chu sikul a kal a haw leh.(Conjunction hmangin dah khat rawh)
10. (a) Verb hrilhfiah la, noun ni si verb anga kan hman thin pakhat hmangin thu phuah
bawk rawh. 1+1=2
(b)  PHEI tih thumal hi Adjective leh Adverb-a hmangin thu phuah rawh. 1+1=2
11. (a) Khawvar lam arsi ang tih hi sawina a ni.
(tel ve ziah/arsi eng tak/khat pharh) 1
(b) Inchen thap hi tawng upain ani. 1
(Arpui mei ang/kawi kawm thin ang/tho thil ang)
12. A kar awlte hi a tawngkam dik zawkin dah khat rawh : 2x]=2
(a) Rul ka vaw der mai. (hlum/thi)
(b) Kawng chhukah ka tawlh . (tlu/thlu)
13. Mizo tawng ziak dan dik zawk thlang la, ziak tha rawh : 2x]=2
(a) In chhawlbuk / chhawl! buk chu a nuam hle mai.
(b) Ka nu chu a zaidam/ zai dam khawp mai.
THEN LINA — DRAMA (6 Marks)
14. Kual khung chhunga a dik ber hmangin, a kar awlte hi dah khat rawh : 3x]=3
(a) I mi hriat angin i nih chu ka duh ber zawng a nih hi. (hmangaih/thlir/nupui)
(b) Hrilmawii kidnap-tute khan Hrilmawii tlan nan cheng an phut. (Vaibelchhe
khat/vaibelchhe hnih / nuai hnih)
(c) Hrilmawn ru botute address chu a ni. (Good luck/Bad luck/Venghlui)
15. Hrilmawii tlanna tura an hun tiam ni hnuhnung ber kha eng ni nge sawi la, Rothangliana’n
Hrilmawii tlan chhuahsak a tiam avanga Hrilmawii nu Nubuangi’'n Rothangliana hnenah
eng thu nge a sawi ? 142= 3
THEN NGANA - THAWNTHU TAWI (5 Marks)
16. A chhanna dik ber thlang chhuak la, a kar awlte hi dah khat rawh : 2x1=2
(a) Ramhuai leh tui huai hnena inthawina hi a ni. (Kel khal/Mubu zial/Daibawl)
(b) Ral thattu, milu khai neite an tawntir thin chu ani.
(Zawngchal / Arkeziak / Thimkual)
17.  Lungdup khaw tlangval buan chak ber kha tu nge ni sawi la, lal khawnbawl fa sen thih
avanga Lungdup khuaa zualko kalte thuchah ken kha sawi bawk rawh. 142=3
HS/005

THEN RUKNA — READING (5 Marks)
He thu hi ngun takin chhiar la, a thu beh chhan hian a tawpa zawhnate hi chhang ang che :

Harsatna su tlang peih lo chu mi engmah lo; engmah lo ai pawha tlaktlai lo zawk chu a ni.
Harsatna kan tawh hian, thlemnaa tluk bo hlen sam tak a ni reng a; mawhphurhna pumpelh
a, kawng awlsam lama dawihzep taka relhruk hi thil chakawm lo zawk zawk a ni lo.

Harsatna chhawr thei tur chuan mahni inthunun thei mi nih a ngai a. Mahni inthunun hi kan
dam chhunga thil hlu ber pakhat chu a ni ve ngei mai. Mahni inthunun lo chu mi beidawng
leh mi hlawhchham an ni fo thin. Mi hlawhtling ni tur chuan mahni inhriat thiamna leh
mahni inthlir thiamna neih a ngai a ni.

Harsatna sut kian dan tha tak chu tawrh hi a ni. Miin eng pawh ti sela, tuar a huam loh chuan
hlawhtlin harsa a ti hle ang. Thil tiha hlawhtling zel thei tur chuan tawrh a ngai a, dawhtheih
pawh a ngai a ni. Harsatna tuar hram hram a, vawi hnih khat hlawhchham hnu pawha
huaisen taka bei nawn leh tute chu mi hlawhtling an lo ni a, lawmna an hmu zawk thin. Mi
tam tak chu vanduainaa fiaha an awmin an tling zo thin lo va, an tlu leh mai thin. Hei hi
dawihzep vang leh zuau vang chauh a ni. Hetiang mite hian hlawhtlinna kawnga mi lo kal
turte chu an dal a, tih thaihtute an lo ni thin. Choakten hnang var kual an hmuha an thlawk
bo thin ang hian, harsatna su tlang ngam lova, vanneihna kawnga mi lo mute an hmuh chuan
bei hramtute pawh an hnungtawlh mai thin. Nimahsela, harsatna su tlang a, hnehtu ropui
rawn nite chu mi dangte tan lawm tlak, thik tlak, entawn tlak leh zui tlak an lo ni thin.

Harsatna hi siamtu thil thlawnpek a nih avangin kan lawm tur a ni. Harsatna chhawr
thiamtute leh huai taka tawntute chu mi hawhtling an ni fova, malsawmna an dawng bik
thin. Nimahsela dawihzep vanga pumpelhna zawngtute chu mi hlawhchham an ni fo.
Mihring zinga chhiar tel tlak pawh an ni hek lo.

ZAWHNATE :

(a) Kan dam chhunga thil hlu ber pakhat chu ani.

(b) He thu ziaktuin, ‘Mihring zinga chhiar tel tlak pawh an ni lo’ a tih chu te an ni.
(c) Thil tiha hlawhtling zel thei tura thil pawimawh chu ani.

(d) Harsatna su tlang a, hnehtu ropui rawn nite chu eng ang mi nge an nih ?

N = =

THEN SARIHNA — WRITING (8 Marks)
A hnuaia thupui i duh zawk hmang hian thumal 200 — 250 velin Essay han ziak teh. 5
(a) Rilru Hriselna leh Lockdown (b) Politics leh Zirlaite
In sikul Literature Club Secretary i ni a. In sikul library tih changtlun nan lehkhabu tha
engemaw zat lei tul nia in hriat avangin Headmaster hnena theh luh tur dilna han ziak teh.
(Hming leh thil dang tul apiang chu phuah chawp mai ang che.) 3
THEN RIATNA — RAPID READING (8 Marks)
Chala’n khawiah nge Thangi vakiria a chhar a, khawiah nge a dah that ? 1+1=2

Thangi tana ro hlu tak ai pawha hlu zawk kha sawi la, a hlutna chhan sawi bawk rawh.
1+2=3

Khawnglung an runa zawlbuk an tuam dan kha han sawi teh. 3

